
25. oktober 2018         UKA 2018/157 

 

Kalaallit Nunaanni sanaartornermut malittarisassat, pingaartumik AP95-ip, naleqqussarne-

qarnissaanik nutarterneqarnissaanillu misissueqqissaarfiusumik Naalakkersuisut UKA2019-imi 

nassuiaasiornissaanik Inatsisartut aalajangiiffigisassaattut siunnersuut. 

(Inatsisartunut ilaasortaq Peter Olsen, Inuit Ataqatigiit) 

 

Nunatsinni sanaartornermi maleruaqqusat nakkutilliinerlu nutarterneqartariaqartut, tassalu mas-

sakkut pissutsinut nunatsinni atuuttunut naleqqussarnerullugit ataqatigiissinnerullugillu aaqqiivigi-

nissaat anguniarneqartariaqartoq Siumumi tunngaviusumik isumaqarpugut. 

Siumumi isumaqataavugut sanaartornerup silarsuaa tassaasoq sutigut tamatigut ineriartorfiusoq 

nutaaliorfiujuartorlu, taamaammallu malittarisassaqarnikkut naleqqussaajuarnissat nutarteriuar-

nissallu pingaaruteqarluinnarput. 

Siumumi maluginiarparput sanaartornerup iluani maleruagassat nutarterneqarnissaat eqqarsaa-

tigalugit Naalakkersuisut misissuisitsillutik aallartereersimanerat, taamaalilluni iluaqutaasumik 

nutarterisinnaaneq sumut qanorlu tikkuusiffiusoq pissarsiarisinnaajumallugu. 

Naak Naalakkersuisut misissuisitsillutik aallartereersimagaluartut, Siumumiit siunnersuuteqartoq 

isumaqatigaarput Naalakkersuisut nassuiaammik aappaagu ukiakkut ataatsimiinnermi saqqum-

miussaqarnissaannut suliakkiissuteqarniarneranut, tassuunakkut sanaartornermi malittarisassat 

nutarteriffigineqarnissaannut tunngasut siamasissumik paasissutissiissutigineqarnissaat qulak-

keer-neqassammat. 

Siumumiit naatsumik taamatut oqaaseqarluta siunnersuut manna Sanaartornermut 

ataatsimiititaliami aappassaaneernissaa sioqqullugu suliarineqarnissaa inassutigaarput. 

 

Anders Olsen, Siumut. 

  


